
Адрас: 211969 

Віцебская вобласць, г.Браслаў, вул. Савецкая, 113 

Кантактныя тэлефоны: 8 (02153) 62-2-86, 62-4-22 

Адрас электроннай пошты: braslavdshi@vitebsk.by  

 

Час працы:  

панядзелак – пятніца 8.00 – 20.00 

субота 8.00 – 14.00 

выхадны дзень: нядзеля 

 

Дырэктар – Лабуць Ганна Чаславаўна. 

 

ДУА «Браслаўская дзіцячая школа мастацтваў» з'яўляецца ўстановай 

дадатковай адукацыі дзяцей і моладзі, якая рэалізуе адукацыйную праграму 

мастацкага профілю ў сферы культуры. Навучанне ў школе ажыццяўляецца ў 

індывідуальнай і групавой форме на платнай аснове. 

ДУА «Браслаўская дзіцячая школа мастацтваў» мае ў сваёй структуры 

адмежаваныя падраздзяленні: Ахрэмаўскі філіял, Друеўскі філіял. 

Адукацыйны працэс у ДУА  «Браслаўская дзіцячая школа мастацтваў» 

і філіялах забяспечвае 24 настаўнікі і 2 канцэртмайстры, з іх - 12 чалавек з 

вышэйшай адукацыяй, 3 чалавекі вучацца завочна ў вышэйшых навучальных 

установах. У школе навучаецца 290 чалавек. 

Навучанне вядзецца па 2 кірунках мастацкага профілю: 

1. «МУЗЫЧНАЕ»:  

а) інструментальнае аддзяленне (клас баяна, акардэона, цымбалаў, гітары, 

скрыпкі, фартэпіяна, духавых прылад);  

б) харавы клас 

 

2. «ХАРЭАГРАФІЧНАЕ». 

 

Інфармацыя пра прыём у школу мастацтваў. 

Прыем асоб у дзіцячую школу мастацтваў, ужыццяўляецца ва ўзросце 

6-9 гадоў пасля правядзення праверкі здольнасцяў прыёмнай камісіяй. 

Прыём заяў: з мая па 31 жніўня. 

Для ўступнага адбору кожны ўдзельнік павінен: пачуць і паўтарыць 

музычныя гукі; паўтарыць кароткія мелодыі, дадзеныя экзаменатарам; 

запомніць і прайграць розныя рытмічныя малюнкі (плескачамі, алоўкам); 

падрыхтаваць і выканаць адзін-два куплеты кожнай песні. 

Для залічэння дзіцяці ў школу мастацтваў, бацькі (законныя 

прадстаўнікі) падаюць у адміністрацыю школы наступныя дакументы: 

медыцынскую спраўку пра стан здароўя дзіцяці; копію пасведчання 

нараджэння. 

Браслаўская школа мастацтваў аказвае дадатковыя платныя паслугі 

насельніцтву і мае ў сваім складзе хозразліковыя структурныя 

падраздзяленні: 

 

mailto:braslavdshi@vitebsk.by


1. Рыхтавальная група, у якую прымаюцца дзеці ва ўзросце 5-6 гадоў ва 

ўсіх напрамках дзейнасці (інструментальны клас, харавы клас, харэаграфічны 

клас). Пасля сканчэння навучання ў рыхтавальнай групе навучэнцы 

залічаюцца ў 1 клас без уступных экзаменаў. 

2. Школа ранняга творчага развіцця «До-Мі-Солька» для дзяцей 

дашкольнага узросту. Навучанне ў школе праходзіць па наступных 

напрамках: харэаграфія, харавы спеў, сальфеджыа, замежная мова 

(ангельскі), лекавая гімнастыка. 

3. Курсы агульнага музычнага развіцця, для ахвотнікаў кожнага ўзросту, 

навучацца гульні на музычных інструментах (без узроставых абмежаванняў). 

4. Кружок сцэнічнага руху для дарослых. 

Прыём на ўсе віды дадатковых платных паслуг ажыццяўляецца на 

працягу ўсяго навучальнага года. 

У ДУА «Браслаўская дзіцячая школа мастацтваў» працуюць творчыя 

калектывы: з ліку навучэнцаў – узорны аркестр баянаў, хор, харэаграфічныя 

калектывы, вакальныя групы, ансамбль цымбалістаў, ансамбль духавых 

прылад; з ліку настаўнікаў – вакальнае трыа, вакальны квартэт, ансамбль 

цымбалістаў. 

Штогод навучэнцы Браслаўскай дзіцячай школы мастацтваў і філіялаў 

прымаюць удзел ва ўсіх абавязковых рэспубліканскіх і абласных конкурсах і 

фэстах ва ўсіх напрамках дзейнасці: рэспубліканскі конкурс маладых 

выканаўцаў на народных прыладах імя Іосіфа Жыновіча;  рэспубліканскі 

фэст-конкурс дзіцячай творчасці «Ільвяня» (г.Ліда); рэспубліканскі фэст-

конкурс фартэпіяннай музыкі «Музычныя іскрынкі» (г.Клецк); абласны 

конкурс вакалістаў і інструменталістаў «Мелодыі вясны»; міжнародны 

конкурс баяністаў-акардэаністаў у г.Даўгаўпілсе. За 2017/2018 навучальны 

год навучэнцы школы прынялі ўдзел у 12 конкурсах рознага ўроўня, занялі 

прызавыя месцы і атрымалі 13 дыпломаў I-III ступені. 

Значнай падзеяй для жыцця школы ў 2018 год з'явіўся ўдзел навучэнца 

ў рэспубліканскім туры рэспубліканскага конкурсу маладых выканаўцаў на 

народных прыладах імя Іосіфа Жыновіча. 

Навучэнцы і настаўнікі Браслаўскай дзіцячай школы мастацтваў 

рэгулярна прымаюць удзел у раённых мерапрыемствах, а таксама 

арганізоўваюць сольныя канцэрты: «Прысвячэнне ў юныя музыканты», 

музычныя казкі для выхаванцаў дзіцячых дашкольных устаноў; агляд-

конкурс дзіцячай творчасці «Да сонца…», фэст баяннай музыкі «Браслаў. 

Баян-Fest», справаздачны канцэрт творчых калектываў, мерапрыемства 

прысвечанае Дню абароны дзяцей. 

З мэтай развіцця міжнароднага супрацоўніцтва ў сферы культуры, на 

аснове дамовы пра супрацоўніцтва ад 10.12.2012 г. ДУА «Браслаўская 

дзіцячая школа мастацтваў» (Рэспубліка Беларусь) цесна супрацоўнічае з 

Наўенскай музычнай і мастацкай школай Даўгаўпілскага краю (Латвійская 

Рэспубліка мястэчка Крауя, Даўгаўпілскі край). Школы праводзяць розныя 

супольныя мерапрыемствы: конкурсы, майстар класы, семінары, супольныя і 

паменныя канцэрты. 

 


